
SOALAN BERTULIS OLEH AHLI KAWASAN TELOK AYER TAWAR 
YB. MUSTAFA KAMAL BIN AHMAD

12.  Sila  nyatakan  secara  statistik  pusat  hiburan  atau  ekor  haram,
siber kafe dan mesin judi dalam KADUN Telok Ayer Tawar.

(a) Berapa banyak yang ditutup dan diambil tindakan?

(b) Berapa banyak yang diambil tindakan dan masih beroperasi?

JAWAPAN OLEH Y.A.B. KETUA MENTERI

12.  Pada  ketika  ini  terdapat  hanya  empat  (4)  buah  pusat  nombor
ramalan dan sebuah Cyber Café yang beroperasi di KADUN Telok
Ayer Tawar. Tiada pusat hiburan atau pusat simulator (mesin judi)
yang didapati beroperasi di situ. 

(a) Pihak Kerajaan Negeri melalui Majlis Perbandaran Seberang
Perai (MPSP) telah mengambil tindakan ke atas kelima-lima
premis  ini  dengan mengeluarkan  notis  di  bawah  Undang-
Undang  Kecil  Bayaran  Lesen  MPSP  1980  kerana
menjalankan perniagaan tanpa lesen. Walau bagaimanapun,
undang-undang  ini  tidak  memberi  kuasa  kepada  MPSP
untuk menutup premis berkenaan.

(b) Pada  ketika  ini,  tindakan  yang  diambil  oleh  pihak  MPSP
hanyalah  dibawah  undang-undang  Kerajaan  Negeri  iaitu
peruntukan Enakmen Hiburan dan Tempat-Tempat Hiburan
1998  (Bahagian  4)  yang  membolehkan  Pihak  Berkuasa
Tempatan  untuk  menyita  dan  merampas  barangan-

barangan yang terdapat di dalam premis hiburan tersebut.
Kerajaan  Negeri  tidak  mempunyai  sebarang  peruntukan
undang-undang  yang  membolehkan  sesebuah  premis
hiburan  ditutup  atau  memberhentikan  operasinya  dengan
segera.

